
 Sean-Nós na nÓg 2022  Ceardlanna ar líne 
 

Le tacaíocht ó 

 

AILILIÚ NA GAMHNA  
 

Curfá: 

Aililiú na gamhna, na gamhna bána, 

Aililiú na gamhna, na gamhna b'iad a b'fhearr liom, 

Aililiú na gamhna, na gamhna geala bána, 

Na gamhna maidin shamhraidh ag damhsa ar na bánta. 

 

I 

Iníon d'aoire mé féinig gan amhras, 

Do bhíodh i mo chónaí cois taobh na Leamhna, 

Bhí botháinín agam féinig ann is fuinneoigín i gceann de, 

‘S fad a bhíodh an bainne ag téamh agam 

'Sea ghlaofainnse ar na gamhna. 

 

II 

Faightear domsa canna is faightear dom buarach, 

Is faightear dom soitheach ina gcuirfinn mo chuid uachtair. 

Ceolta sí na cruinne bheith dá shíorchur i m'chluasa 

Ach ba bhinne liomsa géimneach na mbó ag teacht chun buaile. 

 

III 

Raghadsa ar an aonach is ceannódsa gamhna ann, 

Is cuirfead ar féar iad amach ins na gleannta. 

Íosfaidh siad an fraoch agus barr an aitinn ghallda, 

Is tiocfaidh siad abhaile chun an bhainne i gcomhair an 

tSamhraidh. 

 

 
Eithne Ní Chatháin a rinne an cheardlann seo. 


